ਉਹਨਾਂ ਲੋਕਾਂ ਲਈ ਪੱਤਰ ਦਾ ਖਾਕਾ ਸ਼ਾਮਿਲ ਕਰੋ, ਜਿਹਨਾਂ ਨੂੰ ਪੈਨਸ਼ਨ ਸਕੀਮ ਵਿਚ ਰਖਿਆ ਜਾਣਾ ਚਾਹੀਦਾ ਹੈ
ਤੁਹਾਡੀ ਕੰਮ ਵਾਲੀ ਥਾਂ ਵਿਚ ਪੈਨਸ਼ਨ ਸਬੰਧੀ ਸੁਆਲਾਂ ਦੇ ਜਵਾਬ ਦਿੱਤੇ ਗਏ ਹਨ
ਮੈਨੂੰ ਪੈਨਸ਼ਨ ਸਕੀਮ ਵਿਚ ਕਿਉਂ ਰਖਿਆ ਜਾ ਰਿਹਾ ਹੈ?

ਸਾਰੇ ਮਾਲਕਾਂ ਨੂੰ ਹੁਣ ਆਪਣੇ ਵਰਕਰਾਂ ਨੂੰ ਪੈਨਸ਼ਨ ਸਕੀਮ ਵਿਚ ਰੱਖਣਾ ਪੈਣਾ ਹੈ, ਜੇ ਉਹ ਸਲਾਨਾ £10,000 ਤੋਂ ਵੱਧ ਕਮਾਉਂਦੇ ਹਨ, ਉਹਨਾਂ ਦੀ ਉਮਰ 22 ਸਾਲ ਜਾਂ ਵੱਧ ਹੈ ਅਤੇ ਸਟੇਟ ਪੈਨਸ਼ਨ ਦੀ ਉਮਰ ਹੇਠ ਹਨ। ਇਹ ਕਾਨੂੰਨ ਹੈ, ਕਿਉਂਕਿ ਸਰਕਾਰ ਚਾਹੁੰਦੀ ਹੈ ਕਿ ਜਿਸ ਵੇਲੇ ਲੋਕੀਂ ਰਿਟਾਇਰ ਹੋਣ, ਸਟੇਟ ਪੈਨਸ਼ਨ ਤੋਂ ਅਲਾਵਾ, ਹੋਰਨਾਂ ਲੋਕਾਂ ਨੂੰ ਵੱਧ ਆਮਦਨ ਮਿਲੇ।
ਕੀ ਹੁੰਦਾ ਹੈ, ਜੇ ਮੈਂ ਸਕੀਮ ਵਿਚ ਸ਼ਾਮਿਲ ਨਹੀਂ ਹੋਣਾ ਚਾਹੁੰਦਾ/ਚਾਹੁੰਦੀ?

ਜੇ ਤੁਸੀਂ ਸਕੀਮ ਵਿਚ ਸ਼ਾਮਿਲ ਨਹੀਂ ਹੋਣਾ ਚਾਹੁੰਦੇ, ਤਾਂ ਤੁਹਾਨੂੰ ਇਸ ਨੂੰ ਛੱਡਣ ਲਈ ਕਹਿਣ ਦੀ ਲੋੜ ਹੈ। ਤੁਸੀਂ ਜਾਂ ਤਾਂ ਇਸ ਪੱਤਰ ਦੀ ਤਾਰੀਖ਼ ਤੋਂ ਸ਼ੁਰੂ ਹੋ ਰਹੇ ਇੱਕ ਮਹੀਨੇ ਦੀ ਮਿਆਦ ਜਾਂ ਜਿਸ ਤਾਰੀਖ਼ ਵਿਚ ਤੁਹਾਨੂੰ ਰਖਿਆ ਗਿਆ ਸੀ, ਜੋ ਵੀ ਬਾਅਦ ਦੀ ਹੈ, ਵਿਚ ਸਕੀਮ ਛੱਡਣ ਦੀ ਚੋਣ ਕਰ ਸਕਦੇ ਹੋ। ਤੁਸੀਂ ਸਾਡੇ ਪੈਨਸ਼ਨ ਪ੍ਰੋਵਾਈਡਰ ਤੋਂ ਉਪਲਬਧ ਫ਼ਾਰਮ ਭਰਕੇ ਇੰਜ ਕਰ ਸਕਦੇ ਹੋ, <insert contact details> ਅਤੇ ਉਹਨਾਂ ਦੀਆਂ ਹਿਦਾਇਤਾਂ ਦੀ ਪਾਲਣਾ ਕਰੋ।
ਤੁਹਾਨੂੰ ਫ਼ਾਰਮ 'ਤੇ ਦਸਤਖ਼ਤ ਕਰਨ ਦੀ ਲੋੜ ਪਏਗੀ ਜਾਂ ਜੇ ਤੁਸੀਂ ਇਸ ਨੂੰ ਇਲੈਕਟ੍ਰਾੱਨਿਕਲੀ ਭੇਜਦੇ ਹੋ, ਤਾਂ ਇਸ ਗੱਲ ਦੀ ਪੁਸ਼ਟੀ ਕਰਨੀ ਪਏਗੀ ਕਿ ਤੁਸੀਂ ਇਸ ਨੂੰ ਨਿਜੀ ਤੌਰ 'ਤੇ ਜਮ੍ਹਾ ਕਰਾ ਰਹੇ ਹੋ।
ਜੇ ਤੁਹਾਨੂੰ ਪੱਕਾ ਨਹੀਂ ਹੈ, ਤਾਂ ਪੈਨਸ਼ਨ ਪ੍ਰੋਵਾਈਰ ਤੁਹਾਨੂੰ ਇਹ ਦੱਸਣ ਦੇ ਸਮਰੱਥ ਹੋਏਗਾ ਕਿ ਇੱਕ ਮਹੀਨੇ ਦੀ ਮਿਆਦ ਕਦੋਂ ਸ਼ੁਰੂ ਹੋਈ ਸੀ।
ਜੇ ਤੁਸੀਂ ਇਸ ਸਮੇਂ ਦੌਰਾਨ ਸਕੀਮ ਛੱਡਦੇ ਹੋ, ਤਾਂ ਕੋਈ ਵੀ ਪੈਸਾ, ਜਿਸਦਾ ਭੁਗਤਾਨ ਤੁਸੀਂ ਪਹਿਲਾਂ ਹੀ ਕਰ ਚੁੱਕੇ ਹੋ, ਵਾਪਸ ਕਰ ਦਿੱਤਾ ਜਾਏਗਾ ਅਤੇ ਤੁਸੀਂ ਇਸ ਮੌਕੇ 'ਤੇ ਸਕੀਮ ਦੇ ਮੈਂਬਰ ਨਹੀਂ ਬਣ ਸਕਦੇ।
ਜੇ ਤੁਸੀਂ ਇਸ ਇੱਕ ਮਹੀਨੇ ਦੇ ਅਖੀਰ ਤੋਂ ਬਾਅਦ ਆਪਣੀ ਪੈਨਸ਼ਨ ਵਿਚ ਭੁਗਤਾਨ ਬੰਦ ਕਰਨਾ ਚਾਹੁੰਦੇ ਹੋ, ਤਾਂ ਤੁਸੀਂ ਬੰਦ ਕਰ ਸਕਦੇ ਹੋ। ਪੈਸਾ, ਜੋ ਤੁਸੀਂ ਪਹਿਲਾਂ ਹੀ ਜਮ੍ਹਾ ਕਰਾ ਚੁੱਕੇ ਹੋ, ਵਾਪਸ ਕੀਤਾ ਜਾ ਸਕਦਾ ਹੈ, ਪਰ ਇਹ ਪੈਨਸ਼ਨ ਸਕੀਮ 'ਤੇ ਨਿਰਭਰ ਕਰੇਗਾ, ਜੋ ਅਸੀਂ ਇਸਤੇਮਾਲ ਕਰ ਰਹੇ ਹਾਂ ਅਤੇ ਤੁਸੀਂ ਇਸ ਵਿਚ ਕਿੰਨੇ ਸਮੇਂ ਤੋਂ ਭੁਗਤਾਨ ਕਰ ਰਹੇ ਹੋ।
ਕੀ ਹੁੰਦਾ ਹੈ, ਜੇ ਮੈਂ ਇਹ ਸਕੀਮ ਛੱਡਣ ਲਈ ਕਹਾਂ, ਪਰ ਫਿਰ ਭਵਿੱਖ ਵਿਚ ਆਪਣਾ ਇਰਾਦਾ ਬਦਲ ਲਵਾਂ?

ਤੁਸੀਂ ਇੱਕ ਪੱਤਰ ਭੇਜਕੇ ਲਿਖਤ ਵਿਚ ਸਾਡੇ ਨਾਲ ਸੰਪਰਕ ਕਰਕੇ ਸਕੀਮ ਵਿਚ ਮੁੜ ਸ਼ਾਮਿਲ ਹੋਣ ਲਈ ਕਹਿ ਸਕਦੇ ਹੋ, ਜਿਸ 'ਤੇ ਤੁਹਾਡੇ ਵਲੋਂ ਦਸਤਖ਼ਤ ਕੀਤੇ ਹੋਣੇ ਚਾਹੀਦੇ ਹਨ। ਜਾਂ ਜੇ ਤੁਸੀਂ ਇਸ ਨੂੰ ਇਲੈਕਟ੍ਰਾੱਨਿਕਲੀ ਭੇਜਦੇ ਹੋ, ਤਾਂ ਇਸ 'ਤੇ ਲਿਖਿਆ ਹੋਣਾ ਚਾਹੀਦਾ ਹੈ ਕਿ ‘ਮੈਂ ਪੁਸ਼ਟੀ ਕਰਦਾ/ਕਰਦੀ ਹਾਂ ਕਿ ਕੰਮ ਵਾਲੀ ਥਾਂ ਸਬੰਧੀ ਪੈਨਸ਼ਨ ਸਕੀਮ ਵਿਚ ਸ਼ਾਮਿਲ ਹੋਣ ਲਈ ਮੈਂ ਇਹ ਨੋਟਿਸ ਨਿਜੀ ਤੌਰ 'ਤੇ ਜਮ੍ਹਾ ਕਰਾਇਆ ਹੈ।’

ਜੇ ਤੁਸੀਂ ਇੱਕ ਹਫ਼ਤੇ ਵਿਚ £120 (ਇੱਕ ਮਹੀਨੇ ਵਿਚ £520) ਕਮਾਉਂਦੇ ਹੋ, ਤਾਂ ਇਸਦੇ ਨਾਲ ਹੀ ਅਸੀਂ ਪੈਨਸ਼ਨ ਸਕੀਮ ਵਿਚ ਭੁਗਤਾਨ ਕਰਾਂਗੇ।
ਤੁਸੀਂ 12 ਮਹੀਨੇ ਦੀ ਕਿਸੇ ਮਿਆਦ ਵਿਚ ਸਿਰਫ਼ ਇੱਕ ਵਾਰੀ ਮੁੜ ਸ਼ਾਮਿਲ ਹੋ ਸਕਦੇ ਹੋ।
ਜੇ ਮੈਂ ਸਕੀਮ ਨੂੰ ਛੱਡਣ ਲਈ ਕਹਿੰਦਾ/ਕਹਿੰਦੀ ਹਾਂ, ਤਾਂ ਉਸ ਤੋਂ ਬਾਅਦ ਕੀ ਹੁੰਦਾ ਹੈ?
ਕੋਈ ਵੀ, ਜੋ ਛੱਡਣ ਦੀ ਗੱਲ ਕਰਦਾ/ਕਰਦੀ ਹੈ ਜਾਂ ਸਕੀਮ ਵਿਚ ਭੁਗਤਾਨ ਕਰਨਾ ਰੋਕ ਦਿੰਦਾ/ਦਿੰਦੀ ਹੈ, ਤਾਂ ਸਕੀਮ ਨੂੰ ਇਸ ਵਿਚ ਬਾਅਦ ਵਾਲੀ ਤਾਰੀਖ਼ ਵਿਚ ਰਖਿਆ ਜਾਏਗਾ (ਜੇ ਉਹ ਕਸੌਟੀ ਤੇ ਪੂਰਾ ਉਤਰਦਾ/ਉਤਰਦੀ ਹੈ, ਤਾਂ ਆਮ ਤੌਰ 'ਤੇ ਹਰ ਤਿੰਨ ਸਾਲ)।
ਇਹ ਇਸ ਕਰਕੇ, ਕਿਉਂਕਿ ਤੁਹਾਡੀਆਂ ਸਥਿਤੀਆਂ ਬਦਲ ਸਕਦੀਆਂ ਹਨ ਅਤੇ ਇਹ ਤੁਹਾਡੇ ਲਈ ਬੱਚਤਾਂ ਸ਼ੁਰੂ ਕਰਨ ਦਾ ਸਹੀ ਸਮਾਂ ਹੋ ਸਕਦਾ ਹੈ। ਜਦੋਂ ਇੰਜ ਹੁੰਦਾ ਹੈ, ਤਾਂ ਅਸੀਂ ਤੁਹਾਡੇ ਨਾਲ ਸੰਪਰਕ ਕਰਾਂਗੇ ਅਤੇ ਤੁਸੀਂ ਸਕੀਮ ਛੱਡਣ ਲਈ ਕਹਿ ਸਕਦੇ ਹੋ।
ਜੇ ਮੈਂ ਸਕੀਮ ਵਿਚ ਰਹਿਣਾ ਚਾਹੁੰਦਾ/ਚਾਹੁੰਦੀ ਹਾਂ, ਤਾਂ ਕੀ ਮੈਨੂੰ ਭੁਗਤਾਨ ਕਰਨਾ ਪੈਣਾ ਹੈ?

ਤੁਸੀਂ ਤਨਖਾਹ ਦੀ ਹਰ ਮਿਆਦ ਵਿਚ ਆਪਣੀ ਆਮਦਨ ਦੇ 5% ਦਾ ਭੁਗਤਾਨ ਕਰੋਗੇ। ਇਹ ਸਿੱਧਿਆਂ ਤੁਹਾਡੀ ਤਨਖਾਹ ਵਿਚੋਂ ਲਿਆ ਜਾਏਗਾ ਅਤੇ ਇਸ ਵਿਚ ਸਰਕਾਰ ਤੋਂ ਟੈਕਸ ਰਾਹਤ ਸ਼ਾਮਿਲ ਹੋ ਸਕਦੀ ਹੈ। ਅਸੀਂ ਤਨਖਾਹ ਦੀ  ਹਰ ਮਿਆਦ ਵਿਚ ਤੁਹਾਡੀ ਆਮਦਨ ਦੇ 3% ਦਾ ਭੁਗਤਾਨ ਵੀ ਕਰਾਂਗੇ। ਇਸ ਲਈ, ਤੁਹਾਡੀ ਪੈਨਸ਼ਨ ਵਿਚ ਤੁਹਾਡੀ ਆਮਦਨ ਦੀ ਕੁੱਲ 8% ਰਕਮ ਜਮ੍ਹਾ ਕਰਾਈ ਜਾਏਗੀ।
ਕੀ ਇਹ ਰਕਮ ਬਦਲੇਗੀ?

ਕਿਉਂਕਿ ਤੁਸੀਂ ਜਿਸ ਰਕਮ ਦਾ ਭੁਗਤਾਨ ਕਰਦੇ ਹੋ, ਉਹ ਤੁਹਾਡੀ ਤਨਖਾਹ ਦੀ ਫ਼ੀਸਦ ਹੈ, ਜੇ ਤੁਹਾਡੀ ਆਮਦਨ ਵੱਧ ਘੱਟ ਹੁੰਦੀ ਹੈ, ਤਾਂ ਰਕਮਾਂ ਵਿਚ ਆਪਣੇ ਆਪ ਤਬਦੀਲੀਆਂ ਹੋਣਗੀਆਂ। 
